
MINUTI 

 
LAQGĦA TAL-KUNSILL LOKALI ĦAL GĦAXAQ 

 
ID-DISA’ (9) LEĠISLATURA  

 
Laqgħa Numru Tnejn u Tletin (32) 
 

L-Erbgħa, 19 ta’ Awwissu, 2026 
 

 Il-Kunsill Lokali ta' Ħal Għaxaq iltaqa’ għal-Laqgħa tal-Kunsill Numru 32 li inżammet  
 fil-bini tal-Uffiċċju Amministrattiv tal-Kunsill Lokali fis-sitta ta’ filgħaxija (6:00pm)  
  
PREŻENTI: 

      IS-SINDKU                   KARL BOXALL  
      IL-VICI SINDKU           BRIAN XUEREB 
      IL-KUNSILLIER            STEPHEN ATTARD 
      IL-KUNSILLIER            STEVEN AXISA 
      IL-KUNSILLIER    JESMOND MANICOLO    
       
 
     
      ASSENTI b’APOLOĠIJI (Skont Ordni Permanenti 14A (3): 
    
     IL-KUNSILLIERA         CHRISTINE DALLI 
     IL-KUNSILLIERA         NAOMI MIZZI 
 
      ASSENTI: 
 
      Ħadd  
 
      UFFIĊJAL PREŻENTI: 
 
      SEGRETARJU EŻEKUTTIV - FIONA CUTAJAR 
      UFFIĊJAL AMMINISTRATTIV - DONNA MALLIA  
 
      PUBBLIKU: 
 
      Ħadd 



     
 

MINUTI  
 
Is-Sindku Karl Boxall ippressjeda il-laqgħa.  
 

32.1         Qari ta’ ittri ta’ apoloġiji  
 
32.1.1      Tressqu żewġ ittri ta’ apoloġija mingħand il-Kunsilliera Christine Dalli u l-
Kunsilliera Naomi Mizzi fejn talbu li jkunu skużati minħabba safar u impenji oħra 
rispettivament. Il-Kunsill approva.   
 
32.2        Kunsiderazzjoni u approvazzjoni tal-Minuti  
  
32.2.1  Tressqu għall-approvazzjoni tal-Kunsill, il-Minuti tal-Laqgħa Numru 31 li nżammet 
nhar il-Ħamis 16 ta’ Lulju 2026.  
 
32.2.2  Il-Minuti tal-Laqgħa Numru 31 tqassmu minn qabel u għaldaqstant unanimament 
ġew ikkunsidrati bħala moqrija.   
 
32.2.3  Mozzjoni Numru 32-01 : Tressqet mozzjoni għall-approvazzjoni tal-Minuti tal-
Laqgħa tal-Kunsill numru 31 
                         Proponent: Il-Viċi Sindku Brian Xuereb 
                         Sekondant: Il-Kunsillier Jesmond Manicolo 
Il-Minuti Numru 31 ġew approvati unanimament.  
 
 
32.3      Kunsiderazzjoni u Approvazzjoni tal-iSkeda tal-Pagamenti 
 

A. Skeda ta’ Pagamenti : Numru 32(09) – Awwissu 2026  
 
32.3.1  Is-Segretarju Eżekuttiv ippreżentat fuq il-mejda tal-Kunsill l-iSkeda ta’ Pagamenti 
Numru 32(09) permezz ta’ bank transfers b’referenza numru 12641 sa 12690 kif ukoll cekk 
bin-numru 7292 li jammontaw €45,432.09 
 
32.3.2    L-iskeda tal-Pagamenti tqassmet minn qabel u għaldaqstant unanimament ġiet 
ikkunsidrata bħala moqrija.   
 
32.3.3      Is-Segretarju Eżekuttiv infurmat li s-Sindku Karl Boxall attenda Konferenza fi 
Franza mis-16 sal-20 ta’ Ġunju 2026 relatata ma ‘No Hate Speech Week 2026 -  
Intercultural Inclusion & SOGIESC Study Visit’. Għal din il-Konferenza is-Sindku huwa 
intitolat għal Per Diem Allowance li jammonta għal €245 kull lejl li minnhom tnaqqas l-
akkomodazzjoni ta’ €147 kull lejl. Għaldaqstant is-Sindku Karl Boxall se jkun qed jieħu lura 
d-differenza ta’ €392. Il-Kunsill qabel. 
 
 



32.3.4     Mozzjoni 32-02: Tressqet mozzjoni għall-approvazzjoni ta’ l-iSkeda ta' Pagamenti 
Numru 32(09) kif ukoll l-ammont approvat f’materja numru 32.3.3 
             Proponent: Il-Kunsillier Steven Axisa  
             Sekondant: Il-Kunsillier Jesmond Manicolo 
L-iskeda ta’ pagamenti numru 32(09) ġiet approvata unanimament. 
 
 
32.4    Komunikazzjonijiet mis-Sindku  
 
32.4.1     Is-Sindku Karl Boxall informa lill-Kunsill dwar proġett ġdid li se jsir minn 
Infrastructure Malta fiż-żona fejn il-bus shelter f’Dawret Ħal Għaxaq lejn Triq it-
Tumbarellu. Il-Viċi Sindku Brian Xuereb qal li se jitneħħa parkeġġ skond il-pjanta. Is-Sindku 
Karl Boxall qal li waqt il-laqgħa li kellu ma Infrastructure Malta fuq il-post ikkonfermawlu 
li ma kellu jitneħħa l-ebda parkeġġ. Huwa wieġeb li ser jivverifika sew ma’ Infrastructure 
Malta.  
 
32.4.2      Is-Sindku Karl Boxall informa lill-Kunsill li il-vann li jaħdmu bih il-ħaddiema 
qiegħed fi stat li probabbli ma jgħaddix mill-VRT is-sena d-dieħla. Għaldaqstant ikun għaqli 
jekk nibdew minn issa naħsbu għal vann ġdid. Dan jirrikjedi budget sostanzjali. Is-Sindku 
Karl Boxall informa sadanittant li ġie avviċinat minn persuna li għandu vann simili ta’ li 
għandna iżda għalkemm second hand jinsab f’kundizzjoni tajba ħafna. Il-Kunsillier 
Stephen Attard issuġġerixxa li l-Kunsillier Jesmond Manicolo jmur jara l-vann peress li 
jifhem f’dawn l-affarijiet. Il-Kunsillier Jesmond Manicolo ġibed l-attenzjoni li dan il—
mudell jaf ikun diffiċli biex insibu parts għalih f’każ ta’ ħsarat. Il-Kunsill qabel li dan il-vann 
mhux ser jiġi kkunsidrat u l-Kunsill se jkun qed jikkunsidra mudelli oħrajn.  
 
Laqgħa ġiet sospiża għal ftit minuti  
 
32.4.3        Is-Sindku Karl Boxall tkellem dwar laqgħa li kellu mal-Public Works rigward ix-
xogħlijiet pendenti. Huwa informa lill-Kunsill rigward il-boundary wall li kellu jsir f’Dawret 
Ħal Għaxaq fejn it-Turretta. Is-Sindku nforma li dan ser jitranġa imma mhux se jsir kif kien 
ippjanat minħabba li taħtu għaddej il-high tension cable għaldaqstant se jkunu qed isiru 
xogħlijiet sabiex jitneħħa l-periklu li hemm.  
 
32.4.4       Is-Sindku Karl Boxall ressaq proposta sabiex issir No Parking Bir id-Deheb sabiex 
jitnaqqas il-parkeġġ abbużiv li jkun hemm u wkoll tiġi rifriskata ż-żona kollha. Il-Kunsillier 
Steven Axisa qal li kieku l-aħjar li ssir CCTV bħalma sar f’żona oħra sabiex dan l-abbuż 
jitnaqqas. Il-Viċi Sindku Brian Xuereb qal li sabiex din tkun aktar effettiva l-aħjar li jsir 
enforcement jew mill-LESA  jew uffiċċjali tat-TM. Il-Kunsill approva unanimament li ssir 
No Parking ma’ l-art sabiex tindika li l-parkeġġ huwa projbit.  
 
32.4.5       Is-Sindku Karl Boxall tkellem dwar kwistjoni rigward double yellow line fi Triq 
Dun Guzepp Demicoli għax dan ir-resident qed ikollu problema biex jidħol u joħroġ peress 
li dan il-garaxx kbir. Il-Viċi Sindku Brian Xuereb qal li d-double yellow lines għandhom isiru 
skond il-wisa’ tal-garaxx u tat-triq. Is-Sindku Karl Boxall qal li l-aħjar ngħidu lill-Contracts 
Manager sabiex jiċċekkja fuq din il-materja. 
 



32.4.6      Is-Sindku Karl Boxall xtaq jitkellem dwar l-organizzazzjoni tal-attivita’ tal-
Ħeluween. Il-Viċi Sindku Brian Xuereb issuġġerixxa li forsi din issir fi Ġnien 2000 jekk ikun 
lest jew inkella Pjazza Santu Rokku. Is-Segretarju Eżekuttiv qalet l-aktar li tkun ta’ suċċess 
bħala attivita’ hi meta ssir fi Pjazza Santa Marija, iżda Ġnien 2000 jista’ jintuża fil-Milied li 
ġej sabiex jittella’ Christmas Market. Is-Segretarju Eżekuttiv infurmat ukoll li l-budget 
sabiex isir din l-attivita’ hu ta’ € 5,000 u l-aħjar li nibqgħu ma’ dak l-ammont filwaqt li 
napplikaw għal fondi m’għand l-MTA biex tiġi organizzata din l-attivita’. Il-Kunsill qabel li 
din l-attivita’ għandha tittella’ fi Pjazza Santa Marija. 
 
32.4.7         Is-Sindku Karl Boxall informa li Rockcut ser jissupplixxu lill-Kunsill b’pots kbar 
bil-pjanti bħala kumpens ta’ qlugħ tas-siġar fl-impjant tagħhom. 
 
32.5         Korrispondenza  
 
32.5.1      Tressqet korrispondenza rigward Skema SPI/SCI/06/2026: Finanzjament Karnival 
2027. Il-Kunsill qabel li jerġa’ japplika għal fondi massimi ta’ €5000 sabiex jiġi organizzat 
il-Karnival tat-Tfal 2027 fi Pjazza Santu Rokku.  
 
32.5.2    Tressqet korrispondenza rigward Skema SPI/SCI/ Finanzjament Attivitajiet 
Kulturali Annwali 2027. Il-Kunsill qabel li japplika għall-fondi sabiex jiġi organizzat il-
Karnival Spontanju Għaxqi 2027 għal fondi massimi ta’ € 20,000.  
 
32.5.3      Tressqet korrispondenza rigward talba sabiex isir Parkeġġ Riservat Personalizzat 
fi Sqaq Numru 1, fi Triq San Filippu. Għalkemm il-Kunsill qal li ser ikun qed jitnaqqas 
parkeġġ, ma sab l-ebda oġġezzjoni li ssir jekk hemm il-bżonn.  
 
32.5.4       Is-Segretarju Eżekuttiv infurmat li intbagħtu diversi korrispondenzi lill-Klabb tal-
Football sabiex jibgħatulna l-approvazzjoni biex il-kont tad-dawl tagħhom bil-pendenzi 
kollha tiegħu, jinqaleb fuq il-Klabb. Iżda s’issa għad ma rċevejna l-ebda risposta. Is-Sindku 
Karl Boxall qal li għandha tinħareġ ittra Uffiċċjali sabiex dan il-kont jinqaleb fuqhom. Il-
Kunsillier Stephen Attard issuġġerixxa sabiex inkellmuhom personali, is-Sindku Karl Boxall 
qal li diġa’ kien għamel hekk flimkien mas-Segretarju Eżekuttiv sabiex tiġi ffirmata ittra 
ħalli ssir din il-bidla u anke l-applikazzjoni tal-ARMS imma din baqgħet ma saritx. Is-
Segretarju Eżekuttiv qalet li din is-sitwazzjoni ma tistax tkompli għaddejja u li jekk ma 
naslux b’dan il-mod navviċċinaw l-Avukat. Il-Kunsillier Steven Axisa qal li forsi jerġa’ jsir 
kuntatt magħhom sal-laqgħa li jmiss. Il-Viċi Sindku Brian Xuereb issuġġerixxa li jekk ma 
naslux, nagħmlu talba sabiex jitwaqqaf is-servizz. Il-Kunsillier Stephen Attard issuġġerixxa 
li tinbagħat ittra li jkollha skadenza fuqha li dan il-kont jiġi maqlub fuqhom. Is-Sindku Karl 
Boxall informa li min-naħa tagħhom qatt ma qalu li mhux ser jinqaleb fuqhom pero’ l-ittra 
li tgħid dan kollu qatt ma waslet ġewwa l-Kunsill Lokali. Il-Kunsill qabel li jingħata xahar 
ċans sabiex din il-bidla ssir. 
 
32.5.5      Tressqu kwotazzjonijiet sabiex jinxtara blower u power wash sabiex jitnaddfu l-
ġonna mill-ħaddiema tagħna. L-ispiża hija ta’ €311. Il-Kunsill approva.  
 
32.5.6      Tressqet talba mingħand persuna li se tkun qed tiftaħ ChildCare Centre fi Triq it-
Terħa. Din il-persuna qed titlob l-approvazzjoni sabiex tirranġa l-bankina ta’ quddiem il-



binja, tinstalla barrier għas-sigurta’ u wkoll isir unloading bay peress li bħala ChildCare 
tkun intitolata. Il-Kunsill approva. 
 
32.5.7     Tressqet korrispondenza li l-Kunsill irċieva rigward it-tabelli tan-No Heavy 
Vehicles li l-Kunsill installa fis-service road. Il-Kunsillier Steven Axisa qal li fejn il-
Convenience hemm tabella sabiex turi x’tip ta’ trakkijiet jistaw jgħaddu, hu ssuġġerixxa li 
fejn ic-Chef Choice issir l-istess tip ta’ tabella. Il-Kunsillier Stephen Attard qal li dawn it-
trakkijiet qed ikunu freqwenti. Is-Sindku Karl Boxall qal li qatt ma kien id-diskors li ma 
jistawx jgħaddu pero’ t-trakkijiet għandhom ikunu iżgħar. Il-Kunsillier Stephen Attard qal 
li hemm linji gwida mit-Transport Malta fir-rigward ta’ dawn il-materji u l-aħjar li nistaqsu 
kemm hu l-massimu ta’ tunnellaġġ biex jgħaddu u titwaħħal tabella. Is-Segretarju 
Eżekuttiv qalet li l-aħjar it-tabelli No Heavy Vehicles titneħħa sakemm isir il-proċess ma 
TM għall-approvazzjoni ta’ dawn it-tabelli u għalissa jitħallew biss it-tabelli li jindikaw it-
tunellaġġ tal-vetturi li jistgħu jgħaddu. Il-Kunsill qabel. 
 
Il-Kunsillier Steven Axisa fis-7:15 p.m. talab li jiġi skużat.  
 
32.5.8     Tressqet korrispondenza rigward sessjonijiet ta’ Chess għal pubbliku darba 
f’ġimgħa, ta’ siegħa kull sessjoni. Il-Viċi Sindku Brian Xuereb qal sabiex naraw x’hemm 
interess mill-pubbliku fuqhom u jekk ikun hemm konkorrenza dan isir fil-post il-ġdid tal-
Kunsill fi Vjal il-Labour. Il-Kunsill qabel. 
 
32.5.9         Is-Segretarju Eżekuttiv infurmat li fil-21 t’Awwissu fid-9am ser issir laqgħa 
online ma’ TM rigward it-traffic management taż-żona ta’ ħdejn l-Iskola. Se jkun qed 
jintbagħat calendar invite biex il-Kunsilliera jattendu online għal din il-Laqgħa importanti.  
 
32.5.10       Tressqet korrispondenza mill-AKL dwar fiera f’Barcelona Expo Smart City bejn 
it-3 u l-5 ta’ Novembru li ġej. Il-Kunsillier Stephen Attard wera xewqa li jattendi għal din l-
Expo. Il-Viċi Sindku Brian Xuereb qal li ser jiċċekkja min-naħa tiegħu u jinforma jekk ikollu 
interess li jattendi. Tressqet ukoll korrispondenza mill-AKL dwar iż-żjara lill-E.T. Papa fejn 
ser jattendi s-Sindku Karl Boxall din iż-żjara kienet miftuħa biss għas-Sindki. 
 
 
32.6      Tweġibiet għall-mistoqsijiet tal-Kunsilliera 
 
32.6.1   Il-Kunsillier Stephen Attard staqsa dwar il-bollards tal-Bypass. Il-Viċi Sindku 
informa li dawn approvati minn Transport Malta u ser jiġu mplimentat minn Infrastructure 
Malta.  
 
32.6.2     Il-Kunsillier Stephen Attard staqsa dwar bankini fil-Housing Estate għax hemm 
minnhom imkissrin jekk jistawx jiġu rranġati mill-Public Works. Is-Segretarju Eżekuttiv 
issuġġeriet li l-aħjar issir lista tagħhom.  
 
32.6.3         Il-Kunsillier Stephen Attard staqsa dwar ir-rampa ta’ fejn il-kappella ta’ San 
Filippu sabiex nerġgħu nfakkru lis-Surġent tal-Community Police kif baqa’ fuqha.  
 



32.6.4          Il-Kunsillier Stephen Attard qal li meta Ġnien 2000 ikun lest ħadd ma għandu 
jiżra jew jokkupa xi biċċa ħamrija. Is-Sindku Karl Boxall qal li ħa jara x’siġar se jiżraw Project 
Green fi Ġnien 2000. Il-Viċi Sindku Brian Xuereb qal li sar sfreġju meta nżabru siġar taż-
żebbuġ dan l-aħħar fil-Housing Estate u anke l-Kunsillier Stephen Attard qal li nżabru 
ħafna. Is-Sindku Karl Boxall qal li dawn saru minn kuntrattur professjonali. Il-Kunsillier 
Stephen Attard qal li meta jsaqqu l-pjanti ta’ Triq il-Bwar l-aħjar li jinqata’ l-ħaxix ħażin 
ukoll.  
 
32.6.5          Is-Sindku Karl Boxall qal li rigward tisqija u anke żbir ta’ soft areas naraw jekk 
tinstabx persuna oħra. Il-Viċi Sindku Brian Xuereb issuġġerixxa sabiex tinħareġ tender 
għas-Soft Areas minħabba li issa żdiedu. Is-Segretarju Eżekuttiv qalet li hemm kuntratt 
mal-ġardinar għal sena pero’ nel frattemp tibda tinħadem it-tender, peress li xorta mhux 
qed inkunu moqdijin u soft areas kibru. Is-Sindku Karl Boxall qal li jekk il-budget għaż-
żamma tas-soft areas qed jinqabeż l-aħjar li tinħareġ tender. Il-Kunsill qabel. 
 
32.6.6           Il-Viċi Sindku Brian Xuereb issuġġerixxa sabiex isir ukoll vending machine fejn 
l-Iskola. Il-Viċi Sindku qal li din il-persuna għanda tibgħat ritratt tal-magna flimkien mal-
prezzijiet.  
 
32.6.7           Il-Viċi Sindku Brian Xuereb qal li l-kenniesa mhux qed jagħmlu xogħolhom kif 
suppost għax qed ikollu ħafna lmenti fir-rigward. Is-Sindku Karl Boxall qal li l-knis isir mit-
Tnejn sal-Ħadd, il-Viċi Sindku Brian Xuereb qal li fil-H/E hemm telqa kbira u kemm il-darba 
inġibded l-attenzjoni tal-kenniesa. Il-Kunsillier Stephen Attard qal li hemm nuqqas kbir 
anke ta’ qtugħ ta’ ħaxix. Il-Viċi Sindku Brian Xuereb qal li t-triq tal-Iskola hi maħmuġa ħafna 
u qed ikollu diversi lmenti.  Il-Kunsillier Stephen Attard issuġġerixxa sabiex ngħaddu dawn 
l-ilmenti lis-Supervisior tagħhom sabiex niġbdu l-attenzjoni. Il-Kunsill qabel.  
 
32.6.8           Il-Kunsillier Jesmond Manicolo qal jekk tistax issir żieda ta’ charging pillars. Is-
Sindku Karl Boxall qal li ġie nfurmat li mhux ser jiġu aktar installati kemm charging pillars 
kif ukoll magni tal-BCRS fil-lokal. Il-Kunsillier Jesmond Manicolo qal li fuq il-parking bay 
tal-muturi li qeda bit-tabella fi Triq il-Barbazzal qed jipparkjaw xorta l-vetturi. Is-Sindku 
Karl Boxall nfurmah li din ser tissemma’ waqt il-laqgħa li ser isir mal-Community Police 
għada stess. 
 
32.6.9          Il-Viċi Sindku Brian Xuereb issuġġerixxa li fi Triq Dun Guzepp Demicoli ikun 
tajjeb jekk isiru spezzjonijiet għal dħul mhux permissibbli ta’ Vetturi Kbar/ Trakkijiet. Il-
Kunsill qabel li nibagħtu għall-Enforcement lit-Transport Malta. 
       
 
32.7    Mozzjonijiet 
 
32.7.1     Annessi mal-Minuti. 
 
 
 
 
 



32.8    Tmiem tal-Laqgħa u Data tas-Seduta li jmiss 
 
32.8.1    Il-Laqgħa ġiet aġġornata għall-Ħamis, 17  ta’ Settembru, 2026, fis-6:00p.m. 
 
Il-Minuti ġew preparati mis-Segretarju Eżekuttiv bl-assistenza tas-Sinjura Donna Mallia 
 
 
Il-Laqgħa ntemmet fit-8:30pm. 
 
 
 

______________________                                           ______________________ 
Fiona Cutajar                                                                        ikkonfermati 
Segretarju Eżekuttiv                                                            Karl Boxall   
                                                                                                Sindku 
 
 
 
 
 
 

 



 

 
 
 
 
 

Minuti tal-Kunsill Lokali Ħal Għaxaq – Seduta Nru 32 

 

Mozzjoni Ref:  32-01 

 

 

 

 

Mozzjoni: Biex jiġu approvati l-Minuti Numru 31 
 

 

 

 

 

 

 

 

 

____________________                                                   ____________________ 

        Brian Xuereb                                                               Jesmond Manicolo 

         Proponent                                                                        Sekondant  

                     

 

 

 

 

 

 

Data: 19 ta’ Awwissu 2026 

 

 

 

 

 

 

 

                                                                                              ______________________ 

                                                                                                     Fiona Cutajar 

                                                                                                 Segretarju Eżekuttiv  



 

 
 
 

 

Minuti tal-Kunsill Lokali Ħal Għaxaq – Seduta Nru 32 

 

Mozzjoni Ref:  32-02 

 

 

 

 

Mozzjoni: Biex tiġi approvata l-iSkeda ta’ Pagamenti Numru 32 
 

 

 

 

 

 

 

 

 

____________________                                                   ____________________ 

       Steven Axisa                                                               Jesmond Manicolo  

         Proponent                                                                        Sekondant  

                     

 

 

 

 

 

 

Data: 19 ta’ Awwissu 2026 

 

 

 

 

 

 

 

                                                                                              ______________________ 

                                                                                                     Fiona Cutajar 

                                                                                                 Segretarju Eżekuttiv  



 


